
1 BAKGRUNN OG FØREMÅL 
 
Hovden har eit svært godt omdøme for fine og godt preparerte skiløyper, noko som er av stor 
verdi for reiselivsnæringa. Det er i stor grad langrennsløypene som gjer at Hovden kan 
utmerke seg samanlikna med andre destinasjonar vinterstid, og dette er eit klart spissprodukt 
for Hovden. I samband med utvikling og tilrettelegging av løypenettet møter ein somme tider 
på utfordringar i høve til leveområde for villrein og manglande avklaringar med grunneigarar. 
Dette har ført til at Hovden har mista nokre av dei mest populære løypene. For å sikre 
langsiktig planlegging og forutsigbare rammer i samband med tilrettelegging for turstiar og 
skiløyper vedtok kommunestyret 14.12.06 at det skulle utarbeidast ein eigen kommunedelplan 
for tur- og skiløypenett i Bykle kommune. 
 
1.1 Føremål og målsetting 
Føremålet med planarbeidet er å sikre ei heilskapleg tilnæring og forutsigbare rammer i høve 
til planlegging og tilrettelegging av løypenettet i Bykle kommune. Ein ønskjer gjennom 
planen å betre turtilbodet i kommunen både sommar og vinter, samt tilpasse tilbodet til ulike 
brukargrupper og framtidig kapasitetskrav. For å styrke sommarproduktet er godt opparbeidde 
turstiar viktig, og det same gjeld tilrettelegging for sykkel. Sterk vekst i utbygging av 
fritidseiningar aukar presset på løypenettet. Eit velutvikla løypenett gir gode naturopplevingar 
og er eit viktig helsefremmande gode for fastbuande og tilreisande. I samband med auka 
aktivitet i Hovden Sør er det ønskjeleg med heilskapleg planlegging av løypenettet slik at nye 
område kan knyttast opp til eksisterande løypenett, og kvart hytteområde får tilgang til løyper 
utan å måtte bruke bil. Utbyggingspress og auka krav til opparbeidde traséar fører til at stiar 
og løyper treng eit sterkare vern gjennom arealplanar. Gode traséar skal sikrast gjennom 
grunneigaravtaler.  
 
Ønskje om å oppretthalde og utvikle eit attraktivt løypenett skal balanserast mot miljøomsyn 
og viktige leveområde for villrein. Naturen vår skal forvaltast med respekt, og betre løysingar 
for drift og rydding av løypenett skal bidra til fornuftig bruk og mindre forsøpling. Gjennom 
nye og innovative metodar for informasjon skal ein formidle kunnskap om villreinstamma og 
det å ta vare på naturen vår. Ved å kanalisere ferdselen ut frå dei ulike hytteområda kan ein 
styre trafikken vekk frå viktige område for villreinen, og ved å ha eit godt utbygd løypenett 
vil ein forhindre mykje av trafikken utanfor løyper, inn i sårbare område. 
 
Det er sett opp følgande mål for planen: 

·  Tur- og skiløypenettet skal utviklast og tilpassast framtidige kapasitetskrav for 
destinasjonsutviklinga. 

·  Tur- og skiløypenettet skal auke attraksjonskrafta for reiselivsdestinasjonen, særleg for 
sommarsesongen. 

·  Gjennom god tilrettelegging skal tur- og skiløypene gi gode naturopplevingar og vere 
eit viktig helsefremmande tilbud, både for fastbuande og tilreisande. 

·  Tur- og skiløypenettet skal bidra til å kanalisere ferdsel vekk frå sårbare område for å 
ivareta natur og miljø. 

·  Utviklinga av tur- og skiløypenettet skal gi større grad av bilfri tilgjenge til løypene. 
·  Planen skal sikre forutsigbare rammer for tilrettelegging av løyper og stiar. 

 
1.2 Avgrensing av planen 
Planområdet omfattar heile Bykle kommune. 

2 PLANPROSESSEN 
 
2.1 Planprogram 
Det er utarbeidd eit planprogram for planprosessen, og dette blei vedteke sendt ut på høyring 
av kommunestyret 26.04.07. Planprogrammet låg ute til offentleg ettersyn fram til 20.08.07, 
og rørde partar fekk planprogrammet tilsendt. Det kom inn seks høyringsuttaler, og nokre 
moment blei innarbeidd i planprogrammet medan andre blei tatt med i det vidare arbeidet med 
planen. Kommunestyret godkjente planprogrammet i møte 16.11.2007.  
 
2.2 Framdrift 
Grunna kapasitetsproblem i kommunen, handtering av innkomne merknader og organisering 
av medverknad og møter er framdriftsplanen for planarbeidet blitt justert noko undervegs. 
Høyringsutkast blei vedteke lagt ut på høyring av utval for plan og utvikling 24.04.2008, med 
frist til 30. mai 2008 for å kome med innspel. Planen med innkomne innspel blei handsama av 
utval for plan og utvikling 26.06.2008, og endeleg vedteke av kommunestyret same dagen. 
 
2.3 Medverknad 
I samband med planarbeidet har det vore oppnevnt følgande grupper: 
 

·  Styringsgruppe med representantar frå Bykle kommune og Aust-Agder 
fylkeskommune. 

·  Arbeidsgruppe med representantar frå Bykle kommune, Aust-Agder fylkeskommune 
og Bykle og Hovden Vekst AS. 

·  Referansegruppe med representantar frå ulike interessegrupper og HovdenFerie AS. 
·  Gruppe med ekstern villreinfagleg kompetanse. Representantar frå miljøvernavdelinga 

hos Fylkesmannen, Statens Naturoppsyn og Villreinlaga Setesdal – Austhei og 
Setesdal – Ryfylke. 

 

I tillegg er det gjennomført informasjonsmøte for grunneigarar, og alle har hatt anledning til å 
kome med høyringsuttaler i samband med at planprogram og planutkast har vore lagt ut for 
offentleg ettersyn. I tillegg til offentleggjering i aviser er høyringsutkast av 
kommunedelplanen sendt ut til ulike interessentar og alle grunneigarar. 
 
2.4 Plandokument 
Kommunedelplanen består av følgande delar: 

·  Planbeskriving med retningsliner (dette dokumentet) 
·  Plankart vinterløyper 
·  Plankart sommarløyper 

 

Vedlegg: 
·  Temakart villrein 
·  Kart over hyttekonsentrasjonar og ferdselsretningar 

3 TILHØVE TIL ANDRE PLANAR OG RETNINGSLINER  
 
3.1 Overordna planar 
Kommuneplan for Bykle 2006 – 2018 (vedteke 30.08.2007) ligg til grunn for denne 
kommunedelplanen. I punkt 6.2 i arealdelen av kommuneplanen framgår det at det blir 
arbeidd med ein eigen kommunedelplan for tur- og skiløyper. Løypene skal innarbeidast i 
kommuneplanen ved neste rullering.  
 
Planområdet er delvis omfatta av Fylkesdelplan for Setesdal Vesthei – Ryfylkeheiane og 
Verneplan for Setesdal Vesthei – Ryfylkeheiane. Desse planane er retningsgivande for 
utforminga av kommunedelplanen, særlig når det gjeld omsynet til villreinen sine leveområde.  
 
3.2 Tilhøve til andre planar  
Planen gjeld framfor andre planar, og skal leggast til grunn for nye planar. 
 
3.3 Verknad av planen 

·  Kommunedelplanen med retningsliner fungerer som styringsdokument for 
grunneigaravtalar og reguleringsplanar/ detaljplanlegging.   

·  Der det er inngått grunneigaravtalar kan løyper ryddast, tilretteleggast og preparerast i 
tråd med retningslinene til planen (pkt. 7). 

·  Opparbeiding av løyper som krev terrenginngrep er søknadspliktig etter plan- og 
bygingslova § 93 i). Ved handsaming av byggesøknad skal øvrige kommunale/ 
offentlege instansar kontaktast for å avklare tilhøvet til oppvekst, vilt, miljø og 
kulturminne.  

·  Dersom ein ikkje kjem fram til frivillige avtalar med alle grunneigarar vil kommunen 
som ein siste utveg sette i gong arbeid med reguleringsplanar som dannar grunnlag for 
erverv av eigedom til viktige løypetraséar. Moglegheit for inngrepsløyve etter 
friluftslova § 35 vil og bli vurdert for å få eit godt løypenett. 

 
 
4 FØRESETNADER  
For å få ei god oppbygging av planen er det teke utgangspunkt i at ein ønskjer å kanalisere 
ferdsel ut frå dei største hyttekonsentrasjonane i kommunen, og knyte saman løypenettet frå 
sør til nord. Gjennom ei slik løysing får fleire lett tilgang til eit godt løypenett, og biltrafikken 
vil truleg bli betydeleg redusert. Tilgjengeleg villreininformasjon er lagt til grunn for 
planlegging av løyper, og er samanstilt i eit eige temakart. Ved å kanalisere ferdselen ut frå 
dei ulike hytteområda kan ein styre trafikken vekk frå viktige område for villreinen, og ved å 
ha eit attraktivt og godt utbygd løypenett vil ein forhindre mykje av trafikken utanfor løyper, 
inn i sårbare område. Etter at løypetilbodet vest for Hovden blei redusert i 2006 har det meste 
av trafikken gått innover på Austheia, noko som har ført til trengsel i løypene og misnøye 
blant brukarane av løypenettet. Med tanke på framtidig kapasitetskrav og det å få ei betre 
fordeling i løypene er det i planen no lagt opp til å styre ferdsel ut i ulike himmelretningar frå 
Hovden. Oppbygginga av planen ender opp med ei soneinndeling der løypene er kategorisert 
ut frå korvidt dei berører viktige leveområde for villrein. Somme løyper vil gjennom 
samarbeid mellom løypekøyrarar og Statens Naturoppsyn bli stengt når det er villrein i eller 
på veg til området. Eit godt informasjonsopplegg overfor publikum er viktig i praktiseringa av 
dette. 

4.1 Friluftsliv og allmenn ferdsel   
Allemannsretten som gjev rett til fri ferdsel og opphald i naturen er ein historisk rett som er 
heimla i friluftslova (Lov av 28.06.1957 om friluftslivet med tilføyingar). Denne retten er 
knytt til type område, og ikkje til eigedoms- eller planmessig status. Allemannsretten er i dag 
truga av ulike former for kommersialisering, privatisering og stengsler i strid med friluftslova. 
Retten er ein del av kulturarven vår, eit gratis fellesgode og eit viktig grunnlag for eit aktivt 
friluftsliv. Lova gjev adgang til å halde i hevd gamle stiar og ferdselsårer for ålmenta sin 
ferdsel til fots, på ski og elles.  
 
Føremålet med friluftslova er mellom anna å avklare tilhøvet mellom friluftsbruk og 
grunneigar sin disposisjonsrett over eigen grunn, og lova skal ta omsyn til begge deler. 
Allemannsretten har føresegner som tar sikte på å regulere bruk på ein slik måte at ingen blir 
skadelidande. Eit klart utgangspunkt for lova er at dei rettane loven nemner er gratis, og at 
ingen kan kreve betaling for retten til ferdsel, opphald og hausting av ber og sopp. I kvart 
enkelt tilfelle må det vurderast om den faktiske bruken er i tråd med friluftslova. Til dømes 
går ikkje motorisert ferdsel i utmark under allemannsretten, men er regulert gjennom ei eiga 
lov (Lov om motorferdsel i utmark og vassdrag av 10.juni 1977 nr 82, § 10).  
 
4.1.1 Sykling 
Sykling er trekt fram som ein viktig aktivitet for å auke attraktiviteten som reisemål sommar 
og haust. Friluftslova tillet sykling på stiar og vegar forutsett at dette skjer med varsemd og 
tek omsyn til eigars innretningar. Sykling utanfor stiar og vegar er berre tillete på fjellet. 
 
Det er vanleg å dele sykling inn i tre kategoriar; tursykling, terrengsykling og utforsykling. 
Tursykling er familievennleg, og skjer etter vegar og grusa stiar (kategori ”Sy” i planen). 
Terrengsykling er etter stiar i ulendt terreng (kategori ”TS”). Det er ikkje lagt inn løyper for 
utforsykling i planen, men det er ønskjeleg med utvikling av eit tilbod innanfor dette 
segmentet i samband med skiheisanlegget på Hovden. 
 
På plankartet er det vist kva traséar ein meiner er eigna for sykling, men det er ikkje reservert 
eigne traséar til dette føremålet. Det er viktig at syklistar brukar varsemd og tek omsyn til 
turgåarar. Dersom ein etterkvart ser at sykkelaktiviteten aukar mykje må ein vurdere 
kanalisering til eigne traséar. 
 
 

Kategorisering av villreinområde i temakart  Hyttekonsentrasjonar som utgangspunkt 

4.1.2 Riding og køyring med hest 
Friluftslova heimlar riding etter stiar og vegar i utmark, medan det på fjellet er tillete å ri over 
alt. Køyring med hest skal foregå etter offentlege vegar eller der grunneigar tillet dette. 
 
Riding er eit viktig aktivitetstilbod for ein fjelldestinasjon, men kan somme tider kome i 
konflikt med andre brukargrupper. Det bør vurderast om riding skal kanaliserast til eigne 
traséar, der eventuelle konfliktar og terrengslitasje kan minimaliserast.  
 
Denne planen omfattar ikkje tilrettelegging og informasjon knytt til bruk av hest. Ein 
oppfordrar til at næringsaktørar og rideklubb i samarbeid med aktuelle grunneigarar arbeider 
med organisering innan dette området. 
 
4.2 Villrein  
Bykle er eit viktig leveområde for Europa si sørlegaste villreinstamme, og Noreg har eit 
internasjonalt ansvar for å ta vare på og forvalte denne stamma. Områda blir ivareteke mellom 
anna gjennom landskapsverneområdet Setesdal Vesthei – Ryfylkeheiane (Kronpringsregenten 
sin resolusjon av 28.04.2000). Kommunen ønskjer å bidra til å oppretthalde leveområda for 
villreinen, men nokre gonger opplever ein konflikter mellom omsynet til villreinen og 
utvikling av attraktive og viktige produkt for reiselivsnæringa i kommunen.   
 
Med denne planen legg ein opp til løysingar der ein tar omsyn til villreinen. Tilgjengelig 
informasjon om leveområde og trekkkvegar for villreinen er samanstilt i eit eige temakart. 
Gjennom oppbygginga av planen har ein kanalisert ferdselen vekk frå dei mest sårbare 
områda. I tillegg blir løypene delt inn i ulike soner etter kor viktige områda dei ligg i er for 
villreinen. Gjennom eit samarbeid med Statens Naturoppsyn vil nokre løyper bli stengt når det 
er villrein i området. For å skape forståing for at omsynet til villreinen er viktig skal det 
utarbeidast eit godt og nyskapande informasjonsopplegg.  
 

         
 
4.3 Næring   
Reiseliv er den viktigste næringa i Bykle kommune, og etter offentleg sektor er dette den 
sektoren som sysselset flest menneske. For å oppretthalde, og helst auke, folketalet i 
kommunen er det viktig å styrke reiselivsnæringa. I kommuneplanen for Bykle er det uttalt at 
ein skal arbeide for å styrke og utvikle næringar innanfor dei områda ein har naturlege 
føresetnader for å lykkast med, og reiseliv bli spesielt trekt fram. Hovden er kjent for gode 
langrennsløyper i høgfjellsterreng, og det er i stor grad det gode løypetilbodet som gjer at 
Hovden kan utmerke seg samanlikna med andre vinterdestinasjonar. Dei siste åra har 
kommunen mista skiløyper. For å oppretthalde posisjonen må det gjerast grep for å betre 
løypetilbodet. I tillegg til å styrke vintertilbodet er det sentralt for næringa å auke belegg i 
skuldersesongar. For å bli meir attraktive i desse periodane er produktutvikling og 
tilrettelegging av sommarstiar og sykkelløyper sentralt. Ei slik satsing er også i tråd med eit 
prosjekt innan helseturisme som næringa i kommunen jobbar med saman med helsesektoren, 
Aust-Agder fylkeskommune og Universitetet i Agder.  

4.4 Grunneigaravtalar   
Grunneigarar har full disposisjonsrett over eigen grunn, og er sentrale medspillarar i arbeidet 
med eit godt tur- og skiløypenett. For å sikre gode traséar skal kommunen inngå avtale med 
grunneigarar i berørte område. Slike avtalar skal nyttast i samband med tilrettelegging av trasé 
for skiløyper, turstiar og turvegar. Tilrettelegging skal skje slik at ein imøteser ålmenta sine 
behov, samtidig som tilrettelegging i minst mogleg grad skal hindre eller avgrense grunneigar 
si næringsutøving eller andre rettar. Grunneigaravtalar skal ta føre seg ordningar med 
kompensasjon til grunneigarar for rett til bruk av motorkøyretøy og inngrep som følge av 
dette. Avtalane skal også ta føre seg leigar sine rettar og plikter, samt ansvar. Mellom anna 
skal gode ordningar for drift og opprydding av løypenettet vektleggast.  
 
Friluftslova § 35 heimlar inngrepsløyve som mellom anna kan gi høve til å setje i verk tiltak 
for å lette ferdsla i utmark. I samband med grunneigarkonflikter i andre kommunar har 
Miljøverndepartementet uttalt at dei antek at denne vedtekta kan gi høve til å tillate 
maskinpreparering av skiløyper der grunneigar har nekta motorferdsle. Ei slik løysing er ikkje 
prøvd for retten.  
 
Dersom ein ikkje kjem fram til frivillige avtalar med alle grunneigarar vil kommunen som ein 
siste utveg sette i gong arbeid med reguleringsplanar som dannar grunnlag for erverv av 
eigedom til viktige løypetraséar.  
 
 
4.5 Kulturminne og kulturlandskap  
Bykle kommune er rik på kulturminne, spesielt etter utvinninga av jern i vikingtida. Mange av 
desse fornminna er kartlagt, og ved opparbeiding av løypetraséar skal ein unngå konfliktar 
med automatisk freda kulturminne. Ved oppstart av reguleringsplanar og ved opparbeiding av 
trasé utover rydding av vegetasjon skal kulturminneavdelinga i Aust-Agder fylkeskommune 
vurdere behov for kartlegging/ registrering av eventuelle kulturminne.  
 
Bykle kommune er opptatt av å ivareta kulturlandskap. Det er i denne planen ikkje lagt opp til 
inngrep som vil gjere skade på kulturmiljø. Ein meiner løypekøyring kan tillatast i slike 
område, men ein må sikre at slik ferdsel ikkje gjer skade på innmark.  
 
 
4.6 Natur og miljø 
Naturen vår er ei kjelde til flotte naturopplevingar og betre helse for fastbuande og tilreisande. 
Desse opplevingane kan bli alle til del, så lenge ein samstundes kjenner ansvaret for å ta vare 
på naturen for dei som kjem etter oss. Bykle kommune ønskjer å ha ein grøn og frisk profil, 
og vil legge til rette for positiv utnytting av ressursane i natur- og verneområde. Samstundes 
som ein vil legge til rette for bruk av naturområda, må ein vere bevisst på at bruken kan føre 
med seg problem som slitasje og forsøpling. Ein skal i Bykle ha fokus på skånsam 
tilrettelegging, og kanalisering av ferdsel. Kommunen skal sørge for god organisering av 
tiltak for drift, vedlikehald og rydding i løypenettet. 
 
 
4.7 Helsefremming 
I kommuneplanen for Bykle er folkehelse og fremming av sunne livsvaner eit viktig 
fokusområde. Godt tilrettelagte ski-, sykkel- og turløyper vil bygge opp under eit slikt fokus. 
Varierte løyper med ulik lengde og vanskegrad er viktig med tanke på å oppretthalde interessa 

for å bruke løypenettet, samt gjere det tilgjengelig for ulike brukargrupper. Eit godt løypenett 
vil også vere sentralt i utviklinga av helseturismeprosjektet som er sett i gong.  
 
 
4.8 Utbyggingsavtalar  
Kommunen vil inngå utbyggingsavtalar med grunneigarar og/ eller utbyggarar som fremmar 
reguleringsplan eller bebyggelsesplan for utbygging. Slike planar er verkemiddel for å sikre 
gjennomføring av utbyggingar i tråd med måla i kommuneplanen. Avtalar skal gjensidig 
forplikte partane med omsyn til kvalitet på bygg, utomhusareal, infrastruktur, fellesområde og 
fellestiltak – herunder stiar og løyper. 
 

 
 
 
5 BESKRIVING AV LØYPER OG INFRASTRUKTUR 
Kommunen er delt inn i fire område, og løypene er delt inn i sommar- og vinterløyper i ulike 
kategoriar. Det vil vere ulikt behov for fysisk opparbeiding av traséar. Kategorisering ut frå 
grad av opparbeiding vil kome i eigen handlingsplan for løyper, som oppfølging av denne 
kommunedelplanen. Det blir også arbeidd med dette i høve til utbyggingsavtalar. 
 
 
5.1 LØYPEKATEGORIAR 
 
5.1.1 Løypekategoriar sommar   
 
Kategori Beskriving 
S Enkel sti. Det kan ryddast traséar på inntil 1,5 meter, samt gjerast enkel 

tilrettelegging/ grusing og lagast klopper eller bruer. 
T T-merkt sti, vedlikehald av DNT 
Sy Tilrettelagt for sykkel/ barnevogn. Det kan ryddast og opparbeidast traséar på 

inntil 2,5 meter. 
TS Sti eigna for terrengsykkel. Det kan ryddast traséar på inntil 1,5 meter, samt 

gjerast enkelt grunnarbeid/ grusing som tilrettelegging for terrengsyklar.   
 
          
5.1.2 Løypekategoriar vinter 
 
Kategori Beskriving 
O Løyper utan restriksjonar, som kan preparerast med løypemaskin.  
Kv Kvista løyper, ikkje preparert. Vedlikehald av DNT 
V Løyper som ligg i viktig villreinområde. Løypene kan preparerast med 

løypemaskin, men blir stengt på kort varsel dersom reinsdyr er i eller på veg til 
området.  

K Løyper som ligg i kalvingsområde for villrein. Løypene kan preparerast med 
løypemaskin, men blir stengt frå og med 25. april.  

P Løype som går gjennom villreintrekk. Blir berre preparert med løypemaskin i 
påska og i samband med eitt arrangement.  

5.2 HOVDEN AUST 
 

5.2.1 Vinterløyper Hovden Aust 
 

 
 

     
 
 

5.2.2 Sommarløyper Hovden Aust 

 
 

Namn på løype Løypebeskriving Løypekat. 
Lislefjødd Frå Lundaneløypa – Lundane – Fjellbø - retur O 
Lundane Rundløype frå Hartevassnut – forbi Hovden App. – 

runde Lundane – retur Remestøylsfl. 
O 

Galten Dagparkering – Juvet – framom Hyttenutane – mot 
Lundane - dagparkering 

O 

Remestøylsflotti Hartevassnut – Hartevasstjønn O 
Auversvatn Hartevassnut – Juvet – rundt Nørdre Auversvasseggi – 

retur 
(Alt. ved stenging; kortare runde)  

O (V) 

Hartevassnuten  Frå løype Remestøylsflotti – Nørdre Hartevassnuten – 
Austmannskaret - Stussliløypa 

O 

Stussli Hegni – Stussli – Hartevassnut O 
Tjørnbrotsbu Frå løype Auversvatn – Tjørnbrotsbu Kv 

Namn på løype Løypebeskriving Løypekat. 
Nørdre Hartevassnut Topptur, rundløype frå P Hartevassnut S 
Hartevassnutane Nørdre Hartevassnut – Syndre Hartevassnut – Badstogviki S 
Badstogdalen Badstogdalen – Hartevasstjønn S 
Rundtur Juvet Frå P Hartevassnut – Juvet – Hovden App. – P 

Hartevassnut 
Sy 

Børtemannsbekken P Hartevassnut – Juvet – Torvevarane – krysse 
Børtemannsbekken – retur 

S 

Auversvatn – 
Geiskeli 

P Hartevassnut – Juvet – Hartevasstjønn – Auversvatn – 
Geiskeli 

TS 

Hovden – 
Tjørnbrotsbu 

T-sti frå Hovden Fjellstoge – Juvet – Børtemannsbekken – 
Tjørnbrotsbu  

T  
 

Stussli Hegni – Stussli – Hartevassnut Sy 
Breivatn – 
Tjørnbrotsbu 

T-merkt sti frå Breivatn – Storesåta – Venevatn – 
Tjørnbrotsbu 

T 

5. 3 HOVDEN VEST 
 
5.3.1 Vinterløyper Hovden Vest 
 

 
 
5.3.2 Sommarløyper Hovden Vest 
 

 
 

Namn på løype Løypebeskriving Løypekat. 
Vidmyr Hartevassnut (P) – Nystøyl – rundt Lundebuteigen – retur 

langs Otra - P 
O 

Hartevatn Hegni – Hartevatn rundt Røyrvikåsen – lysløype - Hegni O 
Hartevatn rundt Hegni – langs Rv9 - sørenden Hartevatn – Breive/ kanal – 

Langrennsarena - Hegni 
O 

Breiveskaret Kanalen – Breiveskaret – skisenteret  O 
Gamal lysløype Hegni – runde Høyfjellshotellet – retur O 
Ny lysløype Hovdebru – rundt Otrosåsen – retur O 
Langrennsarena Ulike konkurranse- og treningsløyper O 
Enden Frå løypekryss Hartevatn – Vesterdal – Enden – bak 

Kaldsåbrautane – rundløype Hartevatn 
K/ V 

Vesterdal Kryss rundløype Hartevatn – Vesterdal – Førsvatn –
rundløype – kryss Endenløypa  

O 

Tjørnnuten Frå Endenløype – rundt Tjørnnuten – til kryss 
Vesterdalløype ved Førsvatn 

K/ V 

Storenos 1 Hartevassnut (P) – Nystøyl - Støylsvegen – Storenos – 
rundt Stemtjørnnutane – ned Støylsvegen - kryss 
Storenosløype 

K 

Storenos 2 Storenos – Stemtjørni  - runde – retur Storenos K 
Nos Frå Storenos – løypekryss Storenos 1 K 
Sloaros Frå løypekryss Storenos 1 – Krossloskaret - Sloaros  K/ V 
Fjellparken Tilbringarløype: Otrosåsen – Djupetjønn – Dyregrenda – 

Fjellparken – Gottstøyl – Hovdenut Alpin – skisenteret 
O 

Namn på løype Løypebeskriving Løypekat. 
Hartevatn rundt Hegni – sørenden Hartevatn – Roteviki – Vesterdal – 

Kanalen – Langrennsarena - Hegni 
Sy 

Breiveskaret Kanalen – Breiveskaret – Skisenteret Sy 
Gamal lysløype Hegni – runde Høyfjellshotellet – retur Sy 
Ny lysløype Hovdebru – rundt Otrosåsen – retur Sy 
Sloaros Hovden Fjellstoge - Vidmyr – støylsveg – 

Krosslosskardet – Sloaros 
T (TS) 

Otrosåsen Topptur frå sentrum – ny lysløype – Otrosåsen – retur TS 
Røyrvikåsen/ 
Otrosåsen 

Løypenett, ulik lenge TS/ Sy 

Hovdenuten Topptur frå sentrum – Fjellparken – Syndre skaret – 
Hovdenuten – runde – Fjellparken 

S 

Stemtjørnnutane Hovden skisenter – Lundebuteigen - traktorveg – 
Stemtjørnnutane  – retur 

TS/ T 

5.4 HOVDEN SØR 
 

5.4.1 Vinterløyper Hovden Sør 
 

 
 

                      
 
 
5.4.2 Sommarløyper Hovden Sør 

Namn på løype Løypebeskriving Løypekat. 
Badstogdalen Løypekryss Auversvatn – Jeiskeli – Nordli – 

Løypekryss Hartevasstjønn  
O 

Austre Hartevassnuten Løypekryss Hartevasstjønn – Auversvassåe- løypekryss 
Auversvatn 

O 

Maurliflotti Løypekryss Maurliflotti – Austre Hartevassnuten  O 
Maurli Geiskeli – Nordli – Maurli – løypekryss Badstogdalen O 
Berdalen Berdalen – rundløype - retur O 
Berdalsbu Berdalenløypa – Berdalsbu Kv 
Tykkås Tilbringerløype golfbanen - Maurliløypa O 
Ørnefjell Golfbanen - Ørnefjell – Hartevatn  O 
Tjørnbrotsbu - 
Berdalsbu 

Tjørnbrotsbu – Nørdre Gjuvvatn – Berdalsbu Kv 

Tverrheii Løyning – golfbanen O 
Hoslemoheii Hoslemo – Listøyl – Langetjønn – Løyning – Åsheim – 

Hoslemo 
O 

Lomtjønnåsen Hoslemo – Stedjan – Stemtjørni – Listøyl  O 
Hoslemotjønni Stedjan – rundløype Hoslemoskaret K 

Namn på løype Løypebeskriving Løypekat. 
Tjørnbrotsbu – 
Berdalsbu 

T-merkt sti frå Tjørnbrotsbu – Nørdre Gjuvvatn - 
Berdalsbu 

T 

Hagakollen Geiskeli – rundtur Hagakollen S (TS) 
Auversvasseggi Geiskeli – anleggsveg – T-sti Berdalsbu – Geiskeliåni - 

Geiskeli 
S/ T (TS) 

Gamal rideveg Geiskeli – Nordli – Badstogdalen – Hartevatn Sy 
Ørnefjell – Hartevatn Langs riksvegen (VA-trasé) frå kryss Rv 9/ Ørnefjell - 

Hartevatn 
Sy 

Svånuten Ørnefjell – Ørnefjelldalen – Svånuten - retur S 
Ålmannvegen Ljosløype Bykle – Byklestøylane – Hoslemoheii – 

Dalen – Ørnefjell – Hartevatn 
TS 

Berdalsbu T-merkt sti Berdalen – Berdalsbu T 

5.5 BYKLE 
 

5.5.1 Vinterløyper Bykle 
 

 
 

5.5.2 Sommarløyper Bykle 
 

 

       
 
5.6 OFFENTLEG VEGNETT OG PARKERINGSAREAL 
Eit viktig mål med denne planen er å sikre fleire brukarar bilfri tilgjenge til løypenettet. 
Samstundes skal ein sikre tilfredsstillande parkeringsmoglegheiter ved naturlege 
utgangspunkt for løypenettet. I tillegg er det viktig med trafikktrygge løysingar i samband 
med løypene, både med tanke på kryssingar og tilgjenge til løypenettet.  
Ein kan i stor grad nytte eksisterande parkeringsplassar for å kome ut i løypenettet både 
sommar og vinter.  

Namn på løype Løypebeskriving Løypekat. 
Jarekollen Ljosløype rundt Jarekollen O 
Støyledalen Frå ljosløype – rundløype inn Støyledalen O 
Stridsmodalen Stavenes – Bergstøyldalen – Stridsmostøylen – 

rundløype – retur 
O 

Byklestøylane Frå ljosløype – Byklestøylane –  Skardsmo - bak 
Nonåsen – Stedjan 

O (P) 

Namn på løype Løypebeskriving Løypekat. 
Vardenutane Ljosløypa – Vråstøylsfjellet – Vardenutane – retur S 
Jarekollen Ljosløype Sy 
Støyledalen Ljosløype – Støyledalen – Lauvtjønndalen – Holsmoen 

– Storetjønn – Bykle  
TS 

Storetjønn Mosdøl – Storetjønn Sy 
Hårshovden Stavenes – T-sti – Bergstøyldalen – Stridsmodalen – 

Hårshovden – Retur 
S 

Lien – Stavenes Frå Lien – Sarvsfossen – Stavenes TS 
Urevatn Frå vegen inn til Urevatn – Krokevasskvævane S 
Byklestigen  S 
Bjørnarådalen Svingen – Såvesli – Finnfloti – Løyningsdalen – 

Bjørnarådalen - Bjørnarå 
S 

Botsvatn Viki – Tjønnefjell – Ljoslandsnuten – Sandvatn – 
Tovshytte/ løypekryss 

T 

Sandvatn – Hovatn  Løypekryss før Sandvatn – Djupatjørn – Gyvassfjellet 
– Hovatn  

T 

Hovatn – 
Vassdalstjørn  

Hovatn – Vassdalstjørn (- til Krossvatn, Suldal 
kommune) 

T 

5.6.1 Sentrale eksisterande parkeringsplassar 
 
Lundane/ Galten Sommar 
Innkøyring Hovden Appartements Sommar + vinter 
Innkøyring Hartevassnutane Hyttefelt Sommar + vinter 
Hovdebru Parkering i Hovden sentrum Sommar + vinter 
Hovden langrennsarena Sommar + vinter 
Hovden skisenter Sommar (vinter berre for skisenteret) 
Byklestøylane Sommar + vinter 
Ljosløype Bykle Sommar + vinter 
Byklestigen Sommar 
 
5.6.2 Planlagte parkeringsplassar i kommuneplanen 
 
Sørenden av Hartevatn Sommar + vinter 
Hegni (aust for Rv 9) Sommar + vinter 
Hovden skisenter (langs vegen) Sommar + vinter 
Tykkås Sommar + vinter 
 
5.6.3 Nye planlagte parkeringsplassar 
 
Innkøyring Hartevassnutane Hyttefelt (nord for 
hyttevegen) 

Sommar + vinter 

Åsheim Sommar + vinter 
Ørnefjell Golfbane Sommar + vinter 
Berdalen Sommar + vinter 
Stavenes (ved start løype) Sommar + vinter 
Grasbrokke Sommar 
 
5.6.4 Kryssing av veg 
Ved Hovden Høyfjellsenter er det laga undergang for skiløypa for å sikre kryssing av Rv. 9. I 
tillegg til å skape ein tryggare trafikksituasjon gjer slike ”kvite løyper” det lettare for 
skiløparar med pulk og andre. Andre viktige område der ein må sjå på løysingar for kryssing 
er: 
 

·  Kryss mellom lysløypa og veg til Hovden høyfjellshotell/ Hovden skisenter 
·  Breivekrysset/ lysløype 
·  Kryssing av Rv 9 ved Hovden Fjellstoge 
·  Kryssing av Rv 9 ved Hegni 

7 RETNINGSLINER TIL PLANEN 
Retningslinene er førande for utarbeiding av grunneigaravtalar og reguleringsplanar. 
 
A 
Vinterløyper som er avsett på kartet kan etter avtale med grunneigarar preparerast med 
løypemaskin. Motorisert ferdsel i samband med preparering av skiløyper merkt på plankartet 
er tillete for løypeansvarlige utan særskilte dispensasjonar.  
 
B 
Grad av opparbeiding av dei ulike vintertraséane skal avklarast i handlingsplan for løyper og i 
grunneigaravtalar eller reguleringsavtalar. Generelt treng ein for å kome fram med stor 
løypemaskin ein rydda trasé på 12 meter, og der det må gjerast grunnpreparering trengst ei 
breidde på 7 meter. Det kan lagast klopper eller bruer over bekkar og elver. Traséar der det 
blir gjort terrenginngrep skal såast til, med unntak av trasé på 1,5 meter som kan grusast og 
nyttast som sommarsti. 
 
C 
For sommarløyper som er avsett på kartet kan det ryddast traséar på inntil 1,5 meter. Det kan 
gjerast enkel tilrettelegging/ grusing av traséar, samt lagast klopper eller bruer. 
 
D 
Vesentlege terrenginngrep utover rydding av vegetasjon og enkel tilrettelegging/ grusing 
utløyser krav om søknad og løyve, jfr Plan og bygningslova § 93 i). Inngrep i samband med 
rydding og opparbeiding skal tilpassast til terrenget og gjerast mest mogleg skånsamt.  
 
E 
Ved terrenginngrep for tilrettelegging av løyper skal tilhøve til kulturminne avklarast med 
kulturminneavdelinga i Aust-Agder fylkeskommune, der dette ikkje alt er avklart gjennom 
reguleringsplan. 
 
F 
I nye byggeområde er det krav om 30 meter grøne korridorar langs stiar og løyper. 
 
G 
Kryssingar mellom skiløyper og brøyta vegar skal tilretteleggast med senka brøytekantar. 
Kryssing med skibru/ kulvert bør gjennomførast gjennom utbyggingsavtalar der hovudløyper 
kryssar trafikkerte vegar.  
 
H 
Vinterløyper kategori V ligg i viktige leveområde for villreinen. Desse løypene vil bli stengt 
på kort varsel når Statens Naturoppsyn eller løypekøyrarar observerer reinsdyr i eller på veg 
til området. 
 
I 
Vinterløyper kategori K ligg i kalvingsområde for villreinen. Desse løypene skal stengast frå 
og med 25. april. 
 
J 
Vinterløype kategori P går gjennom villreintrekk og kan berre preparerast i påska og i 
samband med eitt arrangement. 

K 
Rundløype/ lysløype frå parkering ved Hartevassnut til Juvet kan tilretteleggast for to 
maskinbreidder.  
 
L 
Sommarløyper kategori Sy kan tilretteleggast for sykkel/ barnevogn. Det kan ryddast og 
opparbeidast traséar på inntil 2,5 meter. 
 
M 
I sommarløyper kategori TS kan det ryddast traséar på inntil 1,5 meter, samt gjerast enkelt 
grunnarbeid/ grusing som tilrettelegging for terrengsyklar.   
 
 
 
7 VEDLEGG 
 

·  Kart over hyttekonsentrasjonar og ferdselsretningar 
·  Temakart villrein 

 
 
 
 


